
1 статья.  Пыртны «Вӧр-васа да техногеннӧй сяма виччысьтӧм лоӧмторъясысь Коми Республикаса йӧзӧс да мутас видзӧм йылысь» Коми Республикаса Оланпасӧ (Коми Республикаса канму власьт органъяслӧн индӧд–тшӧктӧмъяс, 2000, 1 №, 1226 ст.; 2002, 9 №, 2065 ст.; 2006, 7 №, 4497 ст.; 2007, 7 № , 4913 ст.; 2010, 37 №, 848 ст.; 2011,  5 №, 90 ст.; 2012,  50 №, 1142 ст. ; 2013, 18 №, 364 ст.) татшӧм вежсьӧмъяс:
1. 4 статьяса 2 юкӧнысь 6 пункт гижны тадзи:
“б) йӧзлы виччысьтӧм лоӧмторъяс йылысь ас кадӧ висьталӧм да йӧзлы виччысьтӧм лоӧмторъяс йылысь юӧртӧм, сы лыдын йӧзлы регыдъя юӧртӧм котыртӧм;”.
2. 6 статьяса 3 юкӧнын:

1) 6 пункт гижны тадзи:  
“б) йӧзлы виччысьтӧм лоӧмторъяс йылысь юӧртӧм збыльмӧдӧм;”;

2) 7 пункт киритны;

3) содтыны татшӧм сюрӧса 12 5– 12 7 пунктъяс:
“12 5) котыртны да кутны пыр дасьӧн  йӧзлы виччысьтӧм лоӧмторъяс йылысь ас кадӧ висьтавлан да юӧртан тэчас;

12 6) виччысьтӧм лоӧмторъясысь йӧзӧс да мутас видзан юкӧнын юӧр чукӧртӧм збыльмӧдӧм да татшӧм юӧрӧн вежсьӧм, могмӧдӧм, сы лыдын лоны вермана либӧ лоӧм виччысьтӧм лоӧмторъяс йылысь йӧзлы регыдъя юӧртан комплекснӧй тэчасӧн,  муниципалитеткостса да регионса нога лоны вермана либӧ лоӧм виччысьтӧм лоӧмторъяс йылысь йӧзлы ас кадӧ юӧртан тэчасӧн;

12 7) йӧзӧс регыдъя юӧртӧмлӧн мудор визь индӧм, олӧмӧ пӧртысь федеральнӧй власьт органъяслӧн мутасса органъяскӧд сёрнитчӧмӧн, кодъяслӧн уджмогӧ пырӧ виччысьтӧм лоӧмторъясысь йӧзӧс да мутас видзан юкӧнын могъяс олӧмӧ пӧртӧм, а сідзжӧ меставывса асвеськӧдлан органъяскӧд да организацияяскӧд , кутшӧм мутасын вермас лоны виччысьтӧм лоӧмторйыс;”.  
 Статья 2. Тайӧ Оланпасыс вынсялӧ сійӧс официальнӧя йӧзӧдан лунсянь.

